
Акафист Богородице ради иконы Ея «Утоли Болезни»

Кондак 1

Избранней от всех дщерей земли, рождшей Врача душ и телес на спасение наше, всех болезней телесных и духовных Целительнице, похвальная восписуем Ти раби Твои, Богородице. Ты же все печали и болезни душ и телес наших утоли, да зовем Ти:

Радуйся, Всемилостивая Владычице, здравие душ и телес нам подающая!
Икос 1

Ангелы – хранители наши, ведуще Тя яко Добрую всех болезней духовных и телесных  Целительницу, подвизают всех верных к Тебе прибегати, яко Врачевательнице язв душ и телес наших. Мы же, добре сея ведуще, зовем Ти таковая:

Радуйся, всяческих  болезней исцеление!

Радуйся, всех печалей утоление!

Радуйся, ко спасению нас руководящая!  

Радуйся, здравие  душ и телес нам подающая!

Радуйся, о нуждах наших Добрая Просительнице!

Радуйся, милости Божия Подательнице!

Радуйся, Всемилостивая Владычице, здравие душ и телес нам подающая!

Кондак 2

Видяще Тебя, яко добрую всех болезней Целительницу, все печали наши утоляющую и недуги врачующую, все православныя к помощи Твоея притекают, непрестанно Богу о Тебе глаголя:

Аллилуйя!

Икос 2

Разум неуразуменный разумети ищущи, суетныя люди века сего недоумеют: как все верныя в болезнех душевных и телесных помощи Твоея прося, полное утоление язв души и тела от Тебя получают.  Мы же, несумненно зная Тя, яко Милостивую Утолительницу  всех печалей и болезней наших, зовем Ти сице:

Радуйся, в скорбных обстояниях вразумление!

Радуйся, от бед  спасение!

Радуйся, учащая во всякой скорби  видети волю Божию, иже вся ко благу направляющую!

Радуйся, всех покаяние приносящих осуждения избавляющая!

Радуйся, все печали утоляющая!

Радуйся, и от вечныя скорби несумненно избавляющая!

Радуйся, Всемилостивая Владычице, здравие душ и телес нам подающая!

Кондак 3

Сила Вышнего осени образ Твой, Пренепорочная, егда рекла еси со властию: «с сим образом благодать и сила Моя и Рожденного Мной да пребудут». С тех пор по всем христианским весям через святыя иконы Твоя утоление всех печалей и исцеления нам подаются, повизая всех верных всегда пети сице:

Аллилуйя!

Икос 3

Имуще Тебя, о Всемилостивая Владычице, яко несумненную надежду спасения нашего, от всех бед Избавительницу, о всех грешных непостыдную нашу Предстательницу, теплую Молебницу и всех болезней Целительницу и всем вся благая во всем Устроительницу, все вернии, твердо зная сие, Тебе, Богородительнице, вопияше:

Радуйся, непостыдная наша пред Богом Предстательнице!

Радуйся, о нуждах наших Добрая Просительнице! 

Радуйся, от всех злых Избавительнице!

Радуйся, всех язв душевных и телесных Целительнице!

Радуйся, во всякой скорби Сострадательнице!

Радуйся, страстей сердечных Утолительнице!

Радуйся, Всемилостивая Владычице, здравие душ и телес нам подающая!

Кондак 4

Бурю внутрь имея помышлений сумнительных, люди неведящии  маловерного века сего недоумеют, како  вернии в различных обстояниях к Богородице прибегая, от всех болезней исцеление и во благих прошений своих исполнение от Тебя получают, рече Богу о Тебе: 

Аллилуйя!

Икос 4

Слышаша Тебя, о Всесвятая Мати Дево, яко Добрую Молебницу, всех болезней Целительницу и земных и Небесных  благ Подательницу, все вернии к Твоему ходатайству  вседушно притекают и велегласно Тебе вопиют, поюще реша:

Радуйся, оставленных врачами в Свои объятия приемлющая!

Радуйся, о всех отверженных пред Богом Милостивая Просительнице! 

Радуйся, о всяком добром прошении Молебнице!

Радуйся, всяческих недугов Исцелительнице!

Радуйся, земных и небесных благ Подательнице!

Радуйся, во благих желаний наших Исполнительнице!

Радуйся, Всемилостивая Владычице, здравие душ и телес нам подающая!

Кондак 5 

Боготечной звезде подобно явися нам зрение образа Твоего, о Владычице, яко все вернии, к помощи Твоея прибегая, здравие, спасение и всех обстоятельств разрешение от тебя улучают, Богу о Тебе вопиюще:

Аллилуйя!

Икос 5

Видеша Тя яко Добрую душевных и телесных болезней Целительницу, всех благ Подательницу и Помощницу во всяком дел блазе, все православнии помощи Твоея просят и по мере веры своея просимое  получают, вопия Благословенней:

Радуйся, все сердечныя болезни наша исцеляющая!

Радуйся, во всяком деле блазе помогающая!

Радуйся, все скорби наша утоляющая!

Радуйся, милости Твоея просящим скорби все на радость обращающая!

Радуйся, к Царствию Небесному путем тернистым нас путеводящая!

Радуйся, через земные временныя скорби небесные нам двери отверзающая! 

Радуйся, Всемилостивая Владычице, здравие душ и телес нам подающая!

Кондак 6 

Проповедницы милости Твоея, о Всемилостивая, быша вся улучившия от икон Твоих милости, иже здравие душ и телес, спасение, доброе души  и жития своего устроение и во всем благое поспешение от Тебя получая, поют Богу:

Аллилуйя!

Икос 6

Возсияша во тьме жития нашего, о Владычице, нам иконы Твоя чудотворныя, иже во спасение, исцеление, от всякого зла избавление и доброе душ и телес устроение нам Сын Твой остави, иже вся сия улучившии вопиют Ти тако:

Радуйся, целителям Всесильная Помощнице!

Радуйся, служащим ближним Покровительнице!

Радуйся, во всех делах благих Усердная Споспешнице!

Радуйся, всех добрых начинаний Управительнице!

Радуйся, жития земного и небесного Всемилостивая Устроительнице!

Радуйся, к Царствию Небесному Путеводительнице!

Радуйся, Всемилостивая Владычице, здравие душ и телес нам подающая!

Кондак 7

Хотящи от скорбей избавление, душ и телес исцеление, доброе жития устроение и во всем благое поспешение получити все вернии к ходатайству Твоему прибегают, о Владычице, зовя Богу о Тебе:

Аллилуйя!

Икос 7 

Новый источник милости Твоея, о Владычице, показа нам Сын Твой, явив икону Твою «Утоли болезни» в подобие образа Твоего «Утоли моя печали» ея отобразив, да все вернии в неутешных скорбях и болезнях к ходатайству Твоему прибегают, вопиюще:

Радуйся, всех скорбей наших Врачевательнице!

Радуйся, во всех нам бедах Милостивая Сострадательнице!

Радуйся, о самых грешных и отверженных пред Сыном Своим Добрая Просительнице!

Радуйся, всех благ от Сына Своего и Бога всем скорбящим Воздаятельнице!

Радуйся, умом окраденных Всемилостивая Покровительнице!

Радуйся, всем разума просящим Премудрости Божия Подательнице!

Радуйся, Всемилостивая Владычице, здравие душ и телес нам подающая!

Кондак 8 

Странно есть неверующим людям века сего зрение образа Твоего, о Владычице:  како все вернии чают всех болезней исцеление и прошений своих во благих  исполнение от Тебя улучити, вопиющия:
Аллилуйя!

Икос 8

Вся бо в вышних ныне пребываеши, о Владычице, но и нас грешных не оставляеши Своим заступлением, вся бо скорби, нужды и болезни наша добре ведуще, яко наша земнородная, все молитвенные прошения и воздыхания наша к Сыну Своему принося, слышаши от нас сия:

Радуйся, вся моления верных принимающая!

Радуйся, от всякия скорби избавляющая!

Радуйся, вся дела благие добре устрояющая!

Радуйся, житие наше ко спасению управляющая!

Радуйся, житейские болезни нам во благо обращающая!

Радуйся, через земные временныя скорби дом небесный созидающая! 

Радуйся, Всемилостивая Владычице, здравие душ и телес нам подающая!

Кондак 9

Всякое естество ангельское и человеческое непрестанно хвалы Ти приносит, о Владычице, ведуще Тя Добрую Устроительницу дел земных и небесных, Иже вся у Сына Своего и Бога испросити нам может и во всем добре житие наше устроити во всяком довольстве, благочестии и чистоте, сего ради Сын Твой и слышит же от всех:

Аллилуйя!

Икос 9 

Вития многовещанныя  яко рыбы безгласныя пребывают о Тебе, Богородице, недоумевают бо, ослепленные страстями суетного века сего, како  вернии, прибегающие к ходатайству Твоему, от всех скорбей избавление, болезней и печалей утоление и скорбей на радость приложение в Тебе обретают. Мы же, добре ведуще Твое великое к Богу дерзновение и крепкое о нас заступление, верно вопием:

Радуйся, суетных безбожных знаний самонадеянного сего века посрамление!

Радуйся, всех верных доброе о Боге вразумление!

Радуйся, разума Христова милостивое подаяние! 

Радуйся, на волю Божью полагающимся всемилостивое воздаяние!

Радуйся, волю Божию верным возвещающая!

Радуйся, лишь на волю Божию, всеблагую и всесовершенную, полагатися научающая!

Радуйся, Всемилостивая Владычице, здравие душ и телес нам подающая!

Кондак 10 

Спасти хотя мир всех Творец и Создатель нам Тебя, Матерь Свою дарова, да все вернии, уразумев волю Божию, во всем благую и совершенную, к ходатайству Твоему прибегают, да слышит от всех:

Аллилуйя!

Икос 10

Стена еси всем, к заступлению Твоему прибегающим, ходатайство Твое, Богородице, яко добре вемы, яже вся у Сына Своего Христа Бога нашего испросити нам можеши, Иже в Добрую во всем Помощницу и Просительницу о всех нуждах наших нам Тебя дарова, и сего ради приглашати Тебе научи:

Радуйся, всем верным Покровительнице!

Радуйся, от всяких бед Спасительнице!

Радуйся, во всех недоумениях Всемилостивая Вразумительнице!

Радуйся, жития нашего по воли Божией Устроительнице!

Радуйся, в Небесный Дом нам Добрая Путеводительнице!   

Радуйся, к Сыну Твоему Усердная Сопроводительнице!

 Радуйся, Всемилостивая Владычице, здравие душ и телес нам подающая!

Кондак 11

Пение всякий христианин непрестанно Тебе приносит, о Владычице, знают бо вси вернии, како спасение, от всех бед избавление, всех прошений исполнение к Сыну Твоему чрез Тебя содеевамо бывает, вопиющим о Тебе Христу Богу:

Аллилуйя!

Икос 11

Светоподательную свещу, нам во тьме жития сего сущим зрим икону Твою, Владычице, к разуму Божественному просвещающую, иже от болезней и скорбей избавление, веры и ума прибавление, всех желаний во благих и любви, иже есть соуз совершенства, исполнение, сего ради  званиими же почитаемая сими:

Радуйся, Любви Божественныя Сосуд Неисчерпаемый!

Радуйся, Светильниче, во мраке жития сего горяй и светяй!

Радуйся, бездно милосердия Божия неистощимая!

Радуйся, реко милости Божия бесконечныя!

Радуйся, благ душевных и телесных независтное всем подаяние!

Радуйся, жития  земного и небесного всемилостивое созидание!

Радуйся, Всемилостивая Владычице, здравие душ и телес нам подающая!

Кондак 12

Благодать дати восхотев роду человеческому, отшедшему Того благодати нам Тебя Мати Свою дарова, да вси к ходатайству Ея прибегающии спасение Тобой улучают, сего ради и слышит от всех:

Аллилуйя!

Икос 12

Поюще Твое Рождество, вседушно к ходатайству Твоему прибегаем, о Владычице: от Тебя бо воплотивыйся Господь вся прошения Твоя исполняет, аще бо и последнем грешнике приносимо бывает, сего ради всех Творец освяти, прослави и научи вопити Тебе всех:

Радуйся, всех Создателя и Врача душ и телес наших рождшая! 

Радуйся, милостью Того вся недуги врачующая!

Радуйся, все прошения наша ко престолу Того приносящая!

Радуйся, благодатью Того во благих вся желания наша исполняющая!

Радуйся, Посох верным, на пути Христовом укрепляющий!

Радуйся, Путь верных, от земли на небо приводящий!

Радуйся, Всемилостивая Владычице, здравие душ и телес нам подающая!

Кондак 13

О, Всепетая Мати, рождшая Создателя и Врача душ и телес наших! Нынешнее наше прими приношение и ко престолу Владыки всех принеси, всякия скорби, беды и болезни наши утоли, здравие душ и телес нам даруй, а наипаче от вечныя нас скорби избави, о Тебе вопиющих Сыну Твоему и Богу:

Аллилуйя!!!

Сей кондак глаголи трижды, затем икос 1 (Ангелы – хранители наши…) и кондак 1 (Избранней от всех дщерей земли…)… 

Молитва ко Пресвятой Богородице

О, Всемилостивая наша Владычице, рождшая Врача душ и телес наших, всех болезней Целительнице и от всех скорбей Избавительнице! Ныне прими малое моление наше, от скорби нашей к Тебе приносимое и к престолу Всесильного Владыки нашего принеси. Утоли все язвы и болезни растленных душ и телес наших, от всяких бед нас избави, все прошения наши нам во благо исполни. Буди нам воистину о нас Доброй Молебницей, всех печалей Утолительницей и болезней Целительницей , да здравие, спасение и во всем благое поспешение от Тебя улучивши, восславим Сына Твоего и Бога нашего и Твое Всемилостивое к Нему о нас грешных предстательство во веки веков. Аминь. 

КЛЯТВА ГРУЗИНСКИХ ПРАВОСЛАВНЫХ ВРАЧЕЙ XIV ВЕКА
Да святится имя Господа, Отца Спасителя нашего Иисуса Христа, ныне и присно, и во веки веков!
Я не солгу!
Я не оскверню учения врачебного искусства!
Никому, даже желающему этого, не подам смертельной смеси, и не обучу путям ее получения, также не подам и женщине ни внешних, ни внутренних средств вытравления плода.
Без претензии и без всяких договоренностей обучу врачебному искусству всех, кто в этом нуждается.
Применю все методы, соответствующие моим возможностям и разумению, для помощи страдающим.
Соблюду в святости и чистоте жизнь свою и искусство.
В какой бы дом я ни вошел, войду лишь для помощи больному; воздержусь от всякой известной или неизвестной мне несправедливости, которая ведет к смерти или мучениям человека; а также от постыдных связей с зависимым или свободным человеком – мужчиной или женщиной.
Что бы я ни увидел и не узнал в процессе лечения (а также в ближнем кругу больного), не разглашу того, о чем нельзя говорить, сочту это за священную тайну.
Если я соблюду и не нарушу эту клятву, да поможет мне Спаситель в жизни и врачебном искусстве, если же нарушу, да лишит меня Спаситель всего этого.

Составитель сего текста и его мама Валентина больны тяжёлой форой сахарного диабета и рядом сопутствующих заболеваний и просят молитв о себе и своих близких: 

О здравии р.Б.

Игоря 

Валентины (ж)

Елены

Ольги

и всех благотворящих

и молящихся за нас

Об упокоении

Анны

Василия

Михаила 

Михаила 

Пелагии

Кирилла 

Григория

Ивана

Марии

Николая

Владимира

Нины

Спаси Вас Господь! 
